
GOUVÈNÈ CUOMO ANONSE LÒT ÈD FEDERAL POU KONTE KI AFEKTE YO NAN 
OURAGAN SANDY 

 
Jodi a, Gouvènè Andrew M. Cuomo te anonse tout nèf (9) konte ki te jwenn apwobasyon 
okòmansman pou finansman nan asistans federal pou katastwòf yo te jwenn apwobasyon tou pou 
lòt finansman nan Pwogram Asistans Piblik FEMA. 
 
Konte ki anba la yo kalifye kounye a pou ranbousman federal pou sistèm wout, enstalasyon pou 
kontwole dlo, bilding ak ekipman piblik, sèvis piblik ak pak ak lwazi: Bronx, Kings, Nassau, 
New York, Queens, Richmond, Rockland, Suffolk ak Westchester. Òganizasyon gouvènman eta 
a, òganizasyon gouvènman lokal ak sèten òganizasyon ki pa komèsyal ka kalifye tou pou jwenn 
finansman federal nan Asistans Piblik. 
 
Gouvènè Cuomo di konsa, “Mwen di Prezidan Obama mèsi poutèt li fasilite asistans sa a ki trè 
nesesè. Lajan sa a enpòtan pou rezoud plizyè kalite pwoblèm ki kontinye ap defye moun ki nan 
zòn afekte yo.” 
 
Ofisye Kowòdonatè Federal, Michael Byrne, di konsa, “FEMA ap kontinye travay avèk ofisyèl 
Eta New York yo pou bay sekou pou kominote a lè li fè lajan asistans lan ale kote li nesesè pi 
plis Sibvansyon sa yo ap ede egzekite pwojè enfrastrikti k ap ede moun ak biznis yo retounen 
nan aktivite yo.” 
 
Nan dat 30 oktòb, FEMA te deklare sèt (7) konte (Bronx, Kings, Nassau, New York, Queens, 
Richmond and Suffolk) pou finansman nan asistans piblik pou mezi ijans ak pou ranmasaj debri. 
Nan dat 2 novanm, de (2) lòt konte te jwenn apwobasyon pou finansman nan Asistans Piblik - 
Westchester ak Rockland. 

